PS.nr.54/2022

NE EMER TE POPULLIT

GJYKATA THEMELORE - DEPARTAMENTI SPECIAL NE PRISHTINE,
Kryetari i Trupit Gjykues - Gjyqgtari Valon Kurtaj me pjesémarrjen anétaréve té Trupit Gjykues,
Gjyqgtarin Kujtim Krasnigi e Gjyqtarin Lutfi Shala dhe Zyrtarin Ligjor Fatlum Gashi, né ¢éshtjen
penale té té akuzuarit G. Z. nga fshati ... i Komunés sé V., i akuzuar pér veprén penale té mashtrimit
nga neni 323 paragrafi 1 t&¢ KPRK, e ri-cilésuar nga Trupi Gjykues né veprén penale té mashtrimit
né tentativé nga neni 323 paragrafi 1 lidhur me nenin 28 t& KPRK, i akuzuar sipas Aktakuzés sé
Prokurorisé Speciale té Republikés sé Kosovés, nén numrin PPS.nr.67/2022 té datés 21 dhjetor
2022, pas mbajtjes sé shqyrtimit gjygésor né prezencén e Prokurorit t& Prokurorisé Speciale,
Prokuror Haki Gecaj, té akuzuarit G. Z. dhe mbrojtéses sé tij Avokat S. K. S., me daté 09.06.2023,
publikisht mori dhe shpalli kété:

AKTGIYKIM

| akuzuari:

G.Z.,ngai ati B., e éma M. e vajzérisé S., i lindur me ... né P., me vendbanim né rrugén
“...” té fshatit ... t6 Komunés sé V., i cili posedon dokument identifikimi me numér personal ..., i
gjendjes sé mesme ekonomike, i martuar, baba i dy fémijéve, ka té pérfunduar shkollén e mesme,
shqiptar, shtetas i Republikés sé Kosovés.

ESHTE FAJTOR

Né periudhén kohore nga muaji Tetor 2020 e deri mé daté 27.06.2021 né ora 00:45 minuta, pérmes
rrjetit social, respektivisht pérmes numrit té telefonit +383... né€ aplikacionin “WhatsApp”, me
dashje e géllim té pérfitimit té kundérligjshém té dobisé pasurore pér vete, ka tentuar ta mashtroj
A. K. L. e cila ka vendbanim né gytetin O. té Gjermanisé, ashtu gé:

- Duke e prezantuar veten me identitet té rrejshém (si L.), ka tentuar ta vé né lajthim
A.K.L se nése sjell shumén prej 15,000.00 Euro, i njéjti do ta ndihmoj até pér ta kthyer
shumén prej 190,000.00 Euro, pér té cilén shumé A.K.L. ishte mashtruar/démtuar nga
persona deri mé tani té panjohur, por té prezantuar T. B. e M. B., ku kété shumé e
kishte deponuar né llogari bankare té ndryshme té bankave né L. e H.;

- Pérmes bisedave telefonike i pandehuri (G.Z.), pérmes numrit té telefonit +383... né
aplikacionin “WhatsApp”, e bind A.K.L. qé té vij né€ Kosové me premtimin se do t’i
kthehen paraté né shumé prej 190,000.00 Euro, ku i pandehuri (G.Z.), i ka siguruar té
njéjtés biletén e udhétimit me aeroplan nga M. pér né P., i ka prenotuar dnomén né
“Hotel E.”, duke kérkuar nga ajo qé t’i keté me vete kesh shumén prej 10,000.00 Euro,
ndérsa shumén prej 5,000.00 Euro, ta térhegé me rastin e arritjes né Kosové me daté
27.06.2021;

- Me té arritur né Kosové, me té arritur né Aeroportin Ndérkombétar “Adem Jashari” né
Prishtiné, me daté 27.06.2021 né ora 00:45 minuta, i pandehuri (G.Z.) i prezantuar L.



(L. A.) me tu takuar me A.K.L. éshté arrestuar nga Policia Republikés Kosovés, pa i
pranuar mjetet financiare té kérkuara (pa ju dhéné mjetet financiare té kérkuara nga A.
K.L.).

Me kéto veprime e ka kryer veprén penale t€ mashtrimit né tentativé nga neni 323
paragrafi 1 lidhur me nenin 28 té KPRK.

Gjykata né kuptim té dispozitave té neneve: 2, 4, 6, 7, 8, 9, 10, 17, 20, 21, 22, 38, 39, 40,
42,43, 69, 79 dhe nenit 323 paragrafi 1 lidhur me nenin 28 té KPRK, té akuzuarit i shqipton:

DENIMIN ME BURGIM DHE DENIMIN ME GJOBE

Duke ia vértetuar dénimin me burgim né kohézgjatje prej 10 (dhjeté) muaj, né té cilin
dénim do t’i llogaritet edhe koha e kaluar né paraburgim nga data 27.06.2021 e deri me daté
03.11.2021.

Dénimin me gjobé né lartési prej 5.000,00 (pesémijé) Euro, té cilin dénim i akuzuari duhet
ta paguaj né afat prej 15 (pesémbédhjeté) ditéve pas plotfugishmérisé sé kétij aktgjykimi.

Né rast se i akuzuari nuk déshiron apo nuk mund ta paguaj dénimin me gjobé, gjykata,
dénimin me gjobé do t’ia zE€vendésoj t€ akuzuarit me dénim me burgim, duke llogaritur 20 (njézet)
Euro, pér njé dité burgimi, por duke mos kaluar afatin maksimal prej 3 (tre) vjet burgim.

Né harmoni me nenin 449, 450, 452 té KPPRK, obligohet i akuzuari gé té paguaj shumén
prej 100 (njégind) Euro né emér té shpenzimeve procedurale dhe shumén prej 100 (njéqind)
Euro né emér té Fondit pér Kompensimin e Viktimave té Krimit, té gjitha kéto né afat prej 15
(pesémbédhjeté) ditéve pas plotfugishmérisé sé kétij aktgjykimi, nén kércénim té pérmbarimit té
dhunshém.

Arsyetim

Me daté 21.12.2022, Prokuroria Speciale e Republikés sé Kosovés, ka ngritur Aktakuzén
PPS.nr.67/2022, kundér té akuzuarit G.Z., pér shkak té veprés penale mashtrimi nga neni 323
paragrafi 1 i KPRK.

Me daté 24 janar 2023, Gjykata Themelore-Departamenti Speciale né Prishtiné, ka mbajtur
shqyrtimin fillestar né kété ¢éshtje penale, ku i akuzuari ka kundérshtuar aktin akuzues dhe sa i
pérket fajésisé, ka deklaruar se nuk e pranon fajésiné pér veprén penale pér té cilén akuzohet. Né
afat ligjor, mbrojtja e i pandehuri kané parashtruar kérkesén pér hedhjen e aktakuzés dhe
kundérshtimin e provave, ku gjykata té njéjtat i ka shqgyrtuar e mé pas i ka hedhur si té pabazuara.
Kundér aktvendimit té gjykatés me té cilin éshté hedhur kérkesa pér hedhjen e aktit akuzues dhe
kundérshtimet ndaj provave, nga mbrojtja e as i pandehuri nuk éshté parashtruar asnjé ankesé.

Me daté 08.06.2023, gjykata ka mbajtur shqyrtimin gjygésor né kété ¢éshtje penale e ku né
kété seancé palét né fjalén hyrése té tyre kané theksuar:



- Prokuroria Speciale né fjalén hyrése té saj ka theksuar se mbetet né térési prané akuzés sé
parashtruar dhe se nga provat e parashtruara nga organi akuzés, do té vértetohet se i
akuzuari G.Z., ka kryer veprén penale té€ mashtrimit nga neni 323 paragrafi 1 t¢ KPRK;

- Mbrojtja e té akuzuarit dhe i akuzuari né fjalén hyrése kané theksuar se nga veté dispozitivi
i aktit akuzues dhe pérshkrimi faktik i tij, shihet se nuk éshté formuar figura e veprés penale
té mashtrimit me veprimet e té mbrojturit té saj si dhe pér té ekzistuar vepra penale e
mashtrimit duhet té ekzistojé edhe elementi i pérfitimit material. Né rastin konkret nga
pérshkrimi i dispozitivit té akuzés, shihet garté se i mbrojturi i saj ka ofruar fakte té
rrejshme sa i pérket identitetit, ka tentuar qé ta vé né lajthim, ka rezervuar dhe paguar
biletén e hotelit gé ajo té ndérmerr veprime té vijé né Kosové, mirépo gé né rastin konkret
i mbrojturi im nuk e ka pérfituar shumén té cilén e ka kérkuar dhe askund né akuzé apo né
arsyetim nuk ceket se i mbrojturi saj e ka pérfituar shumén prej 15,000.00 Euro, por do té
vértetohet vepra penale e mbetur né tentativé, ku mungon elementi kryesor i pérfitimit
materiale pér vete apo pér personin tjetér.

Gjykata, bazuar né pérshkrimin faktit té rastit dhe provave té parashtruara me aktin
akuzues, konsideroi se né rastin konkret kemi té béjmé me veprén penale té€ mashtrimit né tentativé
pasi gé nuk jané pérmbushur elementet e veprés penale té mashtrimit, por t€ mashtrimit né
tentativé, ku i akuzuari pas ri-cilésimit nga gjykata, ka theksuar se pér kété vepér penale né
tentative e pranon fajésiné.

Si u theksua edhe mé larté, Prokuroria Speciale e Republikés sé Kosovés, me rastin e
ngritjes sé Aktit akuzues PPS.nr.67/2022 , ka akuzuar té akuzuarin G.Z. pér veprén penale té
mashtrimit nga neni 323 paragrafi 1 t¢ KPRK.

Gjykata, bazuar né provat e shkresat-shkresat e 1éndés dhe pérshkrimin faktik té veprés
penale té pérshkruar né aktin akuzues, ka vérejtur se né rastin konkret, kemi té béjmé me vepér
penale t& mashtrimit né tentativé e jo me vepér penale té mashtrimit.

Gjykata, konsideron se né rastin konkret nuk kemi té b&jmé me vepér penale té mashtrimit,
por me vepér té mbetur né tentativé t€ mashtrimit, pasi gé figura e veprés penale nuk éshté
pérmbushur né térési ashtu si éshté pércaktuar me dispozitat e nenit 323 t¢ KPRK dhe ka mbetur
né tentative.

Neni 28 i KPRK, ka pércaktuar tentativén e veprés penale dhe até “kushdo gé me dashje
ndérmerr veprime pér kryerjen e veprés penale por vepra nuk éshté kryer ose elementet e veprés
penale nuk jané realizuar, konsiderohet se ka tentuar té€ kryejé vepér penal”. Po ashtu ky nen
pércakton se tentativa e njé vepre penale ndéshkohet nése pér até vepér penale éshté pércaktuar
dénimi me burgim tre ose mé shumé vite, apo nése shprehimisht éshté e pércaktuar me ligj se
tentativa ndéshkohet.

Né rastin konkret vepra penale e mashtrimit nga neni 323 paragrafi 1 i KPRK,
ndéshkueshmériné e ka me gjobé dhe me burgim nga tre muaj deri né pesé vjet burgim, e gé
nénkupton se pér kété vepér penale éshté e ndéshkueshme edhe tentativa.



Deri mé tani né aktgjykim, gjykata potencoi se pér veprén penale pér té cilén éshté i
akuzuar i pandehuri, respektivisht veprén penale té mashtrimit nga neni 323 paragrafi 1 té KPRK,
éshté e ndéshkuar tentativa, ndérsa sa i pérket ¢éshtjes se pse kjo vepér penale éshté konsideruar
nga gjykata se ka ngelur né tentativé, gjykata do ta elaboroj né vazhdim.

Gjykata, ka gjetur né rasti konkret se vepra penale ka ngelur né tentativé, pér faktet se:

- Vepra penale e mashtrimit-neni 323 paragrafi 1 i KPRK, ka pércaktuar elemente
genésore t€ veprés penale dhe até n€ gjuhén ligjore “kushdo qé me ané té paraqitjes sé€
rreme té fakteve apo duke fshehur faktet ose né ¢farédo ményre tjetér mashtruese dhe
me géllim té pérfitimit té kundérligjshém té dobisé pasurore pér veten apo personin
tjetér, ose pér t’i shkaktuar dém material personit tjetér, ¢ mashtron apo vazhdon
lajthimin e personit tjetér dhe me kété e nxit njé person qé té kryej apo té mos kryej
njé veprim, i cili rezulton né dém material té pasurisé sé tij/saj apo té pasurisé sé
personit tjetér ose rezulton né dobi pasurore té kundérligjshme, pér veten apo personin
tjetér”. Nga ky pérkufizim i késaj vepre penale shihet qarté se pérpos paraqitjes sé
fakteve té rreme, apo cfarédo forme tjetér mashtruese, kryesi i késaj vepre duhet ta
keté géllimin pér pérfitim material pér vete apo diké tjetér, apo té rezultojé me dém
material té personit té mashtruar;

- N& rastin konkret éshté e pa kontestueshme se i pandehuri G.Z., i ka ndérmarré
veprimet né drejtim té kryerjes sé veprés penale té mashtrimit, ka prezantuar fakte té
rreme, ka fshehur fakte né drejtim té mashtrimit t¢ A.K.L. me géllim té pérfitimit
material pér vete e démtimit té té njéjtés, mirépo me veprimet e tija nuk éshté shkaktuar
dém e as arritur pérfitim, pasi gé A.K.L. nuk ia ka dhéné shumén e kérkuar té parave
(mjeteve financiare) té kérkuara nga i pandehuri G., as vlerén e kérkuar gé té keté me
vete me té arritur né Kosové (10,000.00 Euro né kesh/té gatshme) e as vlerén e kérkuar
gé e njéjta ta térheqé né Kosové (5,000.00 Euro);

- Neni 28 i KPRK, ka pércaktuar tentativén e veprés penale dhe até se nése kryerési i
veprés penale i ndérmerr té gjitha veprimet né drejtim té kryerjes sé veprés penale, por
vepra nuk éshté kryer ose elementet e veprés penale nuk jané realizuar, konsiderohet
se ka tentuar té kryejé vepér penal. Marré pra né konsideraté se né rastin konkret nuk
jané pérmbushur elementet e veprés penale, nuk éshté arritur as pérfitim e as shkaktuar
dém, gjykata konsideron se vepra penale né fjalé ka ngelur né tentativeé;

- Pra, tentativa né kété rast éshté gjetur nga gjykata pér faktin se kryerési ka filluar
veprimi pér ta sjellé né lajthim apo pér ta mbajtur né lajthim personin tjetér, né rastin
konkret A.K.L. mirépo ajo nuk ka ndérmarré veprimin me té cilin do ta démtonte
pasuriné e vet apo tjetrin, e as gé i pandehuri ka pérfituar nga kjo vepér penale. |
pandehuri, né anén subjektive ka pasur dashje direkt, ka ekzistuar vetédija e té
pandehurit si kryerés pér ta shtyré A.K.L. té veproj né dém té pasurisé sé saj, por démi
nuk éshté shkaktuar, e as pérfitimil.

1 Komentar Kodit Procedurés Penale t& Republikés Kosovés, fage 939-340 (paragrafi 17,18 e 19), Mars 2014.



Gjykata, pasi qé ri-cilésoi veprén penale edhe njé heré e ka pyetur té akuzuarin né
raport me pranimin e fajésisé, ku i akuzuari G.Z., e ka pranuar fajésiné pér veprén penale té
ri-cilésuar t& mashtrimit né tentativé nga neni 323 paragrafi 1 lidhur me nenin 28 t¢ KPRK.

Bazuar né aktin e pranimit té fajésisé dhe konform dispozitave té nenit 241, 242 e 322 té
KPPRK, gjykata nuk éshté léshuar né procedimin e provave né kété céshtje penale.

Gjykata gjendjen faktike né raport me veprén penale té ri-cilésuar e té pérshkruar né
dispozitivin e kétij aktgjykimi, e ka shpjeguar né pjesén e mésipérme té kétij aktgjykimi, ndérsa e
ka vértetuar nga pranimi i fajésisé nga i akuzuari, ku pér shkak té pranimit té fajésisé, gjykata fare
nuk i ka administruar provat e ¢éshtjes pér veprén e ri-cilésuar si né aktgjykim.

Sipas detyrés zyrtare dhe konform nenit 251 té KPPRK, gjykata nuk gjeti se ekziston
ndonjé proveé e pa-pranueshme, gjithashtu né térési ka vértetuar se i akuzuari ka kuptuar natyrén
dhe pasojat e pranimit té fajésisé pér veprén penale té ri-cilésuar nga gjykata. Pranimi i fajésisé
éshté béré né ményré vullnetare dhe né konsulté té ploté me mbrojtésen e tij, pranimi i fajésisé
mbéshtetet né faktet dhe provat materiale té cilat jané parashtruar me aktin akuzues e pér té cilat i
akuzuari ka gené i njoftuar me kohé me té gjitha provat materiale dhe té njéjtat nuk i ka
kundérshtuar por ka pranuar fajésiné pér veprén penale té ri-cilésuar pér té cilén akuzohet.

Gjykata, erdhi né pérfundim se pranimi i fajésisé nga ana e té akuzuarit éshté béré né pajtim
me nenin 241, 242 e 322 té KPPRK, né pajtim me faktet e provat gé pérmban akti akuzues, ku né
veprimet e té akuzuarit formohen té gjitha elementet e veprés penale mashtrimit né tentativé nga
neni 323 paragrafi 1 lidhur me nenin 28 té KPRK, ku pér kété gjykata té akuzuarin e shpalli fajtor
dhe i shqiptoi dénimin sikurse né dispozitiv té kétij aktgjykimi.

Pas ri-cilésimit té veprés penale dhe pranimit té fajésisé nga i akuzuari pér veprén penale
té ri-cilésuar, palét né fjalén pérfundimtare kané thekuar:

Prokuroria nga Prokuroria Speciale e Republikés sé Kosovés né fjalén pérfundimtare ka
theksuar se nga provat té cilat jané bashkangjitur akuzés e sidomos nga déshmia e té démtuarés
déshmitares A. K. L., mbetet prané géndrimit dhe bindjes se né veprimet e té akuzuarit G.Z.,
manifestohen elementet e veprés penale té mashtrimit, veprén penale e ka kryer me dashje e dijeni,
ai éshté penalisht pérgjegjés nuk ka asnjé rrethané qé e pérjashton nga pérgjegjésia penale, andaj
ka propozuar gé i njéjti té shpallet fajtor dhe té dénohet sipas Kodit Penal t€ Republikés sé
Kosovés.

| akuzuari G.Z., respektivisht mbrojtésja e tij Avokate S. K.-S., né fjalén pérfundimtare ka
theksuar se pas ri-cilésimit dhe pranimit té fajésisé nga i mbrojturi i saj duke ia béré me dije
gjykatés se i mbrojturi i saj lidhur me kété vepér penale ka géndruar pér katér muaj né paraburgim
ku géndrimi né kété masé e ka pérjetuar jashtézakonisht shumé réndé, jo vetém i mbrojturi i saj
por e gjithé familja e tij. Faktin se i mbrojturi i saj gé nga fillimi i késaj procedure penale ka gené
bashképunues me gjitha institucionet duke filluar nga policia e prokuroria, por edhe i gatshém gé
né cdo kohé t’i paragitet gjykatés lidhur me veprén penale pér té cilén ai akuzohet, ka ftuar gjykatén
gé té njéjtin ta shpall fajtor dhe nga rrethanat té cilat pérshkrova me herét mendojmé se géllimi i
dénimit tek i mbrojturi i saj tani me é&shté arritur, sepse i mbrojturi i saj nga veprimet e tij pas
kryerjes sé veprés penale ka déshmuar se éshté penduar lidhur me veprimet té cilat i ka ndérmarr,



kjo e déshmon mé sé miri edhe pranimin e fajésisé duke e marr parasysh se i mbrojturi i saj nuk
ka réné ndesh asnjéheré mé paré me ligjin, éshté mbajtés kryesor i familjes, baba i dy fémijéve té
vegjél, ka kérkuar nga gjykata gé me rastin e shqiptimit té dénimit pér té mbrojturin e saj t’i merr
parasysh té gjitha rrethanat lehtésuese, rénduese e té njéjtit t’i shgiptoj njé dénim té ulét apo dénim
me kusht gé do ta mbante akoma né verifikim dhe gé i njéjti té mos kryej asnjé veprim té
kundérligjshém.

Gjykata, pasi gé nga i akuzuari ka pranuar pranimin e fajésisé pér veprén penale té ri-cilésuar té
mashtrimit né tentativé, ndérsa gjaté marrjes sé vendimit mbi dénimin, respektivisht shqiptimit té
dénimit me burgim dhe me gjobg, gjykata né harmonim me rregullat e pérgjithshme pér matjen e
dénimit e té pércaktuara me nenin 69 té KPRK, vlerésoi té gjitha rrethanat té cilat kané ndikimin
né pércaktimin e llojit dhe lartésisé sé dénimit, e ku si rrethana vendimtare té cilat kané ndikuar né
pércaktimi e dénimit jané:

- Pranimi i fajésisé nga i akuzuari pér veprén penale té ri-cilésuar nga gjykata, ku i njéjti qé
nga fillimi i procesit gjygésor éshté potencuar se nuk e pranon fajésiné pér veprén penale
té mashtrimit por e pranon se vepra penale e mashtrimit ka ngelur né tentativé sepse as gé
éshté shkaktuar dém me kété vepér penale dhe as gé ka krijuar pérfitim ai pér vete. Gjykata,
kété potencim té té akuzuarit qé né fazat e para té shqyrtimit gjygésor, se i pranon veprimet
e veta né kuptim té tentativés, ka konsideruar si njé rrethané lehtésuese, pasi qé ai ka
pranuar veprimet e veta-fajésiné qé né fazat fillestare té€ shqyrtimit né kuptim té veprés
penale té ri-cilésuar;

- Démi e pérfitimi, né rastin konkret nuk ka té shkaktuar dém e as pérfitim nga vepra penale,
e njéjta ka ngelur né tentativé, nuk ka arritur té shkaktohet pasoja nga vepra penale e as
pérfitimi, kété fakt gjykata e ka marré né konsideraté po ashtu gjaté marrjes sé vendimit
pér sanksionin penal;

- Pendimi i thellé i té akuzuarit pér kryerjen e veprés penale, po ashtu kérkim faljen dhe
premtimin gé né té ardhmen nuk do té pérsérisé vepér penale té natyrés sé tillé, apo té
ngjashme, duke shtuar se ¢do njeri njéheré né jeté mundé té gaboj. Bashképunimi dhe
sjellja e tij korrekte gjaté procesit gjygésor, por gjithashtu edhe me organet e ndjekjes
penale dhe até gé né fazat e hershme hetimore;

- Gjendja financiare e té akuzuarit, ku éshté i njé gjendje ekonomike jo edhe aq té volitshme,
éshté mbajtés kryesor i familjes dhe até i dy fémijéve té vegjél (moshés sé re) e gé paraget
rrethané se i njéjti duhet té pérkushtohet pér ekzistencén e tyre dhe mbarévajtjen jetésore.
Eshté hera e paré gé bie ndesh me ligjin, ku né bazé té té dhénave nuk rezulton se mé herét
ka pasur té kaluar kriminale apo ka kryer ndonjé vepér penale, gjithashtu edhe né fjalén e
tij pérfundimtare i ka premtuar gjykatés se né té ardhmen, nuk do bie ndesh me ligjin dhe
nuk do té pérsérisé ndonjé vepér penale, cofté e llojit té késaj pér té cilén éshté shpallur
fajtor apo ndonjé vepér tjetér penale.

Andaj duke u bazuar né té gjitha kéto gé u elaboruan, gjykata té akuzuarit i shqiptoi
sanksionet penale, sikurse né dispozitiv té kétij aktgjykimi, duke konsideruar se i pérgjigjen
shkallés sé pérgjegjésisé penalo juridike té tij dhe se me kéto sanksione penale do té arrihet géllimi



preventiv i dénimit, gé né té ardhmen i akuzuari t& pérmbahet nga veprimet e tilla dhe se té
integrohet né shogeéri si njé pjesétar pozitiv i saj.

Vendimin mbi shpenzimet e procedurés penale, gjykata e mori né kuptim té neneve 449,
450 e 452 té KPPRK-sé.

A.K.L. nuk éshté udhézuar né kontest té rregullt juridiko-civil pér realizimin e kérkesés
pasurore juridike, pasi gé gjykata ka gjetur se e njéjta nuk éshté démtuar nga kjo vepér penale, pasi
qé vepra penale ka mbetur né tentativé dhe nuk ka pasur té shkaktuar dém.

Nga té cekurat mé larté u vendos si né dispozitiv té kétij aktgjykimi.

GJYKATA THEMELORE NE PRISHTINE
DEPARTAMENTI SPECIAL
PS.nr.54/2022 daté 09.06.2023

Bashképunétore Profesionale, Kryetari Trupit Gjykues,
Ardita Azemi Valon Kurtaj

UDHEZIM JURIDIK: kundér kétij aktgjykimi éshté e lejuar ankesa né afat prej 30 ditéve
nga dita e pranimit té kétij aktgjykimi, Gjykatés Apelit-Departamenti Special né Prishting,
népérmijet Gjykatés Themelore-Departamenti Special né Prishting.***



